
ᑐᓴᖅᑎᑦᑎᓂᖅ ᒪᓕᒐᓕᕆᔨᓄᑦ – ᐱᓕᕆᔨᐅᔪᖅ ᖃᐅᔨᓇᓱᐊᖅᑎᐅᓗᓂ 

ᓄᓇᕗᑦ ᐊᑐᖅᑕᐅᖁᔨᖏᒻᒪᑦ ᐱᔪᓐᓇᕐᓂᖃᒃᑎᑕᐅᓇᑎᒃ ᐱᓕᕆᔪᖃᖁᔨᖏᑦᑐᑦ ᐱᖁᔭᒥᑦ. ᑖᓐᓇ 

ᐊᑐᖅᑕᐅᑦᑕᐃᓕᑎᑦᑎᓂᖅ ᑎᑭᐅᒪᖕᒪᑦ ᒪᑯᓄᖓᑐᐊᖑᖏᑦᑐᖅ ᐱᖁᔭᖅᑎᒍ−ᐃᑲᔪᖅᑎᓄᑐᐃᓐᓇᐅᖏᑦᑐᖅ, 

ᑭᓯᐊᓂᑦᑕᐅᖅ ᐱᖁᔭᖅᑎᒍ ᐃᑲᔪᖅᑎᓄᑦ ᑕᐃᒃᑯᓄᖓ ᐃᓚᒋᔭᐅᔪᓄᑦ ᐊᓯᖏᓐᓂᑦ 

ᐱᓕᕆᔪᓐᓇᕐᓂᖃᕐᕕᓕᖕᓄᑦ. ᐱᓕᕆᓂᖅ ᐱᖁᔭᕐᓂ ᓄᓇᕗᕐᒥ ᐃᓚᒋᔭᐅᔾᔪᑎᖃᖏᓪᓗᓂ ᑕᐃᔭᐅᓲᖑᕗᖅ 

ᐱᔪᓐᓇᕐᓂᖃᒃᑎᑕᐅᓇᑎᒃ ᐱᓕᕆᔪᑦ ᐱᖁᔭᕐᒥᒃ ᐊᒻᒪᓗ ᖃᐅᔨᒪᒋᐊᖅᑕᐅᓲᖑᓪᓗᑎᒃ ᐱᖁᔭᓕᕆᔨᒃᑯᑦ 

ᑲᑐᔾᔨᖃᑎᒋᖏᓐᓂᑦ. 

 

ᐱᖁᔭᓕᕆᔨᒃᑯᑦ ᑲᑐᔾᔨᖃᑎᒋᖏᑦ ᖃᐅᔨᒪᑎᑕᐅᓕᓚᐅᕐᒪᑕ ᑕᐃᒃᑯᓂᖓ ᐃᒻᒥᓂᖅᓱᖅᑐᓂᒃ 

ᐃᓚᒋᔭᐅᔾᔪᑎᖃᕐᓇᑎᒃ ᐱᓕᕆᔪᓂᒃ ᖃᐅᔨᓇᓱᐊᖅᓯᓪᓗᑎᒃ ᑐᕌᖓᔪᓂᒃ ᒪᓕᒐᖅᑎᒍ ᐊᐃᕙᔾᔪᑕᐅᔪᓂᒃ 

ᓄᓇᕗᕐᒥ.1 ᐱᖁᔭᓕᕆᔨᒃᑯᑦ ᑲᑐᔾᔨᖃᑎᒋᖏᑦ ᐱᓕᕆᖁᔭᐅᓕᓚᐅᕐᒪᑕ ᐃᓱᒪᒃᓴᖅᓯᐅᕈᑎᖃᖁᔭᐅᓪᓗᑎᒃ 

ᐱᓕᕆᔪᖃᒃᑎᓪᓗᒍ ᖃᐅᔨᓇᓱᐊᖅᓯᔪᖃᕐᓗᓂ ᐱᓕᕆᔪᖃᕐᒪᖔᑦ ᐱᔪᓐᓇᕐᓂᖃᒃᑎᑕᐅᖏᓪᓗᑎᒃ 

ᐱᓕᕆᓇᓱᐋᕐᒪᖔᑕ. 

 

ᑭᓲᖕᒪᑦ ᐱᔪᓐᓇᕐᓂᖃᒃᑎᑕᐅᖏᓪᓗᓃ ᐱᓕᕆᓂᖅ ᐱᖁᔭᕐᒦᑦ? 

ᒪᓕᒐᖅᑎᒍ ᐱᓕᕆᔨᓪᓚᕆᐅᓂᕐᒧᑦ ᒪᓕᒐᖅ, ᐋᖅᑭᒋᐊᖅᓯᒪᔪᖅ ᒪᓕᒐᖅᑎᒍᕆᐊᖃᓂᖓᓄᑦ ᓄᓇᑦᓯᐊᖅ 

(RSNWT) (ᓄᓇᕗᑦ) 1988, ᐅᖃᓕᒫᒐᐅᓂᖓ L-2 (“ᒪᓕᒐᖅ”) ᐅᖃᒃᓯᒪᖕᒪᑦ ᐅᕙᓂ 

ᐃᒻᒥᒃᑰᖓᓂᖓ 68−ᒥ ᑭᓇᑐᐃᓐᓇᖅ ᐱᓕᕆᖁᔭᐅᖏᑦᑐᖅ ᐱᓕᕆᓂᕐᒥ ᐱᖁᔭᖅᑎᒍ ᐃᒫᖑᙱᑐᐊᖅᐸᑦ 

ᐊᖑᑦ ᐅᕝᕙᓘᓐᓃᑦ ᐊᕐᓇᖅ ᐱᓕᕆᓗᓂ ᐃᓚᒋᔭᐅᔭᕆᐊᖃᕐᒪᑦ ᐱᖁᔭᓕᕆᔨᒃᑯᑦ ᑲᑐᔾᔨᖃᑎᒋᖏᓐᓂᑦ. 

 

ᐃᒻᒥᒃᑰᖓᓂᖓ 1 ᒪᓕᒐᕐᒦᑦᑐᖅ ᐱᔭᐅᑎᑦᑎᖕᒪᑦ ᑐᑭᓯᓇᖅᓯᑎᑦᑎᔾᔪᑎᒥᑦ ᐅᑯᓇᓂ “ᐱᓕᕆᓂᕐᒥᑦ 

ᐱᖁᔭᖅᑎᒍ.” ᐊᒃᓱᐋᓗᒃ ᐊᑦᑕᖅᑐᖕᒪᑦ ᐊᒻᒪᓗ ᐱᖃᓯᐅᔾᔨᓪᓗᓂ “ᒪᓕᒐᖅᑎᒍ ᐅᖃᐅᔾᔨᒋᐋᕐᓂᕐᒥᑦ.” 

 

ᐃᒻᒥᓂᖅᓱᖅᑐᑦ ᑕᐃᒃᑯᐊ ᐱᓕᕆᔪᑦ ᐱᓕᕆᓗᑎᒃ ᐱᖁᔭᓕᕆᓂᕐᒥᑦ ᐊᒻᒪᓗ 

ᐱᓕᕆᔪᓐᓇᕐᓂᖃᒃᑎᑕᐅᖏᓪᓗᑎᒃ ᐅᕝᕙᓘᓐᓃᑦ ᐱᓕᕆᖁᔭᐅᖏᓪᓗᑎᒃ ᑕᐃᒪᓇᐃᓘᖁᔭᐅᖏᓪᓗᑎᒃ 

ᐱᔪᓐᓇᕐᓂᖃᒃᑎᑕᐅᖏᒻᒪᑕ ᐱᓕᕆᔪᓐᓇᕐᓂᖃᖏᓪᒪᑕ ᐱᖁᔭᓕᕆᓂᕐᒥ. 

 

ᖃᓄᐄᓕᔪᖃᕈᓐᓇᖅᐹ ᑭᓇᑐᐃᓐᓇᕐᒦᑦ ᐱᓕᕆᔪᖃᓕᕐᓂᖅᐹᑦ ᐱᔪᓐᓇᕐᓂᖃᒃᑎᑕᐅᖏᓪᓗᑏᒃ 

ᐱᓕᕆᓕᕐᓂᖅᐸᑖ ᐱᖁᔭᓕᕆᓂᕐᒦ? 

ᑭᓇᑐᐃᓐᓇᖅ ᑕᐃᓐᓇ ᐱᓕᕆᓕᕐᓂᖅᐸᑦ ᐱᔪᓐᓇᕐᓂᖃᒃᑎᑕᐅᖏᓪᓗᓂ ᐱᓕᕆᓗᓂ ᐸᓯᔭᒃᓴᐅᕗᖅ 

ᐱᕋᔭᖕᓂᖓᓄᑦ ᐊᒻᒪᓗ ᐱᔭᐅᔪᓐᓇᖅᓯᓪᓗᓂ ᐊᒃᓱᐋᓗᖏᑦᑐᖅ ᐱᕋᔭᒃᓯᒪᓂᕐᒧᑦ ᐊᑭᓖᔭᕆᐊᖃᒃᑎᑕᐅᓗᓂ 

ᐅᖓᑖᓄᖏᑦᑐᖅ $5,000 ᐅᕝᕙᓘᓐᓃᑦ, ᐊᑭᓖᔪᓐᓇᕐᓂᖏᑉᐸᑦ, ᐊᓄᓪᓚᒃᓰᕕᖕᒨᖅᑕᐅᔪᓐᓇᕐᓗᓂ 

ᐊᑯᓂᐅᓂᓕᖕᒥᑦ ᐅᖓᑖᓄᖏᑦᑐᖅ ᐊᑕᐅᓯᕐᒧᑦ ᐊᕐᕌᒍᒧᑦ. 

 

ᑕᐃᒪᓕ ᑭᓇᑐᐃᓐᓇᖅ ᐃᖃᒃᑐᖅᑕᐅᓗᓂ ᑖᔅᓱᒧᖓ ᐱᕋᔭᖕᓂᖓᓄᑦ, ᐱᖁᔭᓕᕆᔨᒃᑯᑦ ᑲᑐᔾᔨᖃᑎᒋᖏᑦ 

ᐊᑐᖅᑕᐅᔪᓐᓇᕐᒥᔪᑦ ᐊᒻᒪᓗ ᓄᓇᕗᑦ ᐃᖃᒃᑐᐃᕕᓕᕆᔨᒃᑯᑦ ᐱᔭᐅᑎᑦᑎᔪᓐᓇᕐᒥᓗᑎᒃ ᐅᖃᐅᔾᔭᐅᒋᐊᕐᓗᑎᒃ 

ᐱᓕᕆᑦᑕᐃᓕᓕᖅᑎᑕᐅᓗᓂ ᑭᓇᑐᐃᓐᓇᖅ ᐱᓕᕆᓂᕐᒥᑦ ᐱᓕᕆᖃᑦᑕᓂᕐᒥᖓᓂᒃ ᐱᖁᔭᓕᕆᓂᕐᒥᑦ. 

 

ᐃᓚᒋᔭᐅᒃᑲᓐᓂᕐᓗᓂ, ᐱᖁᔭᓕᕆᔨᒃᑯᑦ ᑲᑐᔾᔨᖃᑎᒋᖏᑦ ᐃᓱᒪᒃᓴᖅᓯᐅᕈᑎᖃᕈᓐᓇᕐᒥᔪᑦ ᐊᓯᖏᓐᓂᑦ 

ᐱᔭᐅᖔᕈᓐᓇᖅᑐᓂᒃ ᑕᐃᒃᑯᐊᓗ ᐱᖃᓯᐅᔾᔨᔪᓐᓇᖅᖢᑎᒃ ᐅᖃᐅᔾᔨᒋᐋᕐᓂᕐᒥᑦ ᑭᓇᑐᐃᓐᓇᕐᒥᑦ ᑖᔅᓱᒪ 

 
1 ᓇᓗᓇᐃᕈᑦ: ᑖᓐᓇ ᖃᐅᔨᒪᑎᑦᑎᔾᔪᑎ ᐱᓕᕆᐊᖃᑐᐃᓐᓇᕐᒪᑦ ᖃᐅᔨᓇᓱᐋᕐᓂᑐᐋᒥᒃ ᐱᔭᕇᒃᑕᐅᓯᒪᔪᒥᒃ ᐅᖃᒃᓯᒪᓂᖏᓐᓄᑦ 

ᑳᓐᑐᕌᕈᑎᓂᒃ ᐅᕝᕙᓘᓐᓃᑦ ᐊᖏᖃᑎᒋᒃᓯᒪᔾᔪᑎᓂᒃ ᐊᒻᒪᓗ ᑕᐃᒃᑯᐋᖑᖏᑦᑐᖅ ᐃᓱᒪᒃᓴᖅᓯᐅᕈᑕᐅᓪᓗᑎᒃ ᐱᖁᔭᓕᐊᖑᓯᒪᔪᑎᒍ. 

“ᐊᖏᕋᖓᓄᑦ” ᐱᖁᔭᓕᕆᔨᒃᑯᑦ ᑲᑐᔾᔨᖃᑎᒋᖏᓐᓄᑦ ᐅᕝᕙᓘᓐᓃᑦ ᓄᓇᕗᑦ ᐃᖃᒃᑐᐃᕕᓕᕆᔨᒃᑯᓐᓄᑦ 

ᐅᖃᐅᔭᐅᒋᐊᕐᓗᑎᒃ ᑕᐃᓐᓇ ᑭᓇᑐᐃᓐᓇᖅ ᐱᖁᔭᖅᑎᒎᖏᒻᒪᑦ ᐱᔪᓐᓇᓂᖃᒃᑎᑕᐅᓂᖓ ᐱᓕᕆᑎᓪᓗᒍ 

ᐱᖁᔭᖅᑎᒍ ᓄᓇᕗᕐᒥ. 

 

ᖃᖓᒃᑯᓪᓕ ᑕᐃᒪ ᐱᔪᓐᓇᕐᓂᖃᒃᑎᑕᐅᓇᑎᒃ ᐱᓕᕆᔪᑦ ᑎᑎᕋᒃᑕᐅᓯᒪᓂᖓ ᐊᐅᓚᔾᔭᐃᒐᔭᖅᐹ ᐱᓕᕆᔪᒧᑦ 

ᖃᐅᔨᓇᓱᐋᖅᑎᐅᓂᕐᒨᑦ? 

ᖃᐅᔨᓇᓱᐋᖅᑎᑦ ᑕᐃᒃᑯᐊ ᐃᓚᒋᔭᐅᖏᑦᑐᑦ ᐱᖁᔭᓕᕆᔨᒃᑯᑦ ᑲᑐᔾᔨᖃᑎᒋᓄᑦ ᖃᐅᔨᒪᑦᑎᐊᕋᓱᒋᐋᓕᑦ 

ᐱᓕᕆᓕᖏᒃᑲᓗᐋᕐᒪᖔᕐᒥᒃ ᐱᓕᕆᓂᐅᔪᓂᑦ ᐱᖁᔭᖅᑎᒍ ᐃᑲᔪᖅᑎᓪᓗᒋᑦ ᐱᓕᕆᔾᔪᑎᔭᒥᓃᑦ. 

 

ᖃᐅᔨᓇᓱᐋᕐᓂᖅ ᐱᓕᕆᐊᖑᔪᓐᓇᕐᒪᑦ ᐊᒥᓱᑲᓪᓚᒃᑎᒍ ᐱᓕᕆᓂᐅᔪᑎᒍ – ᑐᑭᓕᐅᑎᓗᒍ, 

ᖃᐅᔨᓇᓱᐋᖅᑎᑕᐅᔪᓐᓇᕐᒪᑕ ᓱᓕᔪᑦ ᖃᐅᔨᔭᐅᓇᓱᐊᕐᓗᑎᒃ ᖃᐅᔨᓇᓱᐋᕐᓂᒃᑯᑦ, ᐅᕝᕙᓘᓐᓃᑦ 

ᐃᒪᓇᐅᑐᐃᓐᓇᕆᐊᖃᕐᒪᑕ ᐱᖁᔭᖅᑎᒍ ᐃᑲᔪᖅᑎᒥᒃ ᐊᑭᓖᓯᒪᔪᖃᑐᐃᓐᓇᕆᐊᖃᕐᒪᑦ ᐱᓕᕆᖁᔭᐅᓗᓂ 

ᓱᓕᔪᓂᑦ ᖃᐅᔨᖁᔭᐅᓗᓂ ᖃᐅᔨᓇᓱᐊᖅᑎᑕᐅᓗᓂ, ᐱᓕᕆᐊᖑᖃᓯᐅᑎᓗᓂ ᐅᖃᐅᔾᔨᒋᐊᖅᑎᐅᓗᓂ 

ᒪᓕᒐᖅᑎᒍ ᐱᓂᕐᓗᒃᑕᐅᔪᖃᕐᓂᖅᐸᑦ. 

 

ᑕᐃᒪᓕ ᐱᖁᔭᖅᑎᒍ ᐃᑲᔪᖅᑎ ᖃᐅᔨᓇᓱᐊᖁᔭᐅᓐᓂᖅᐸᑦ ᐊᒻᒪᓗ ᐱᓕᕆᓕᕐᓗᓂ ᓱᓕᔪᓂᒃ 

ᖃᐅᔨᓇᓱᐊᓗᓂ ᐱᓕᕆᓕᖅᐸᑦ, ᖃᓄᑐᐃᓐᓇᐅᒐᓗᐋᖅᐸᓪᓘᓐᓂᑦ ᑕᐃᓐᓇ ᐊᖑᑦ ᐅᕝᕙᓘᓐᓃᑦ ᐊᕐᓇᖅ 

ᐱᖁᔭᖅᑎᒍ ᐃᑲᔪᖅᑎᐅᒃᐸᓪᓘᓐᓂᑦ, ᐊᖑᑦ ᐅᕝᕙᓘᓐᓃᑦ ᐊᕐᓇᖅ ᐱᔭᐅᑎᑦᑎᔾᔮᖏᓪᓗᓂ ᒪᓕᒐᖅᑎᒍ 

ᐅᖃᐅᔾᔨᒋᐋᕈᑎᓂᒃ ᐊᒻᒪᓗ ᐱᓕᕆᓂᐊᕐᓗᓂ ᖃᐅᔨᓇᓱᐋᖅᑎᐅᓂᐋᕐᓗᓂ, ᐃᒪᓐᓇᐅᖏᓪᓗᓂ ᐱᖁᔭᖅᑎᒍ 

ᐃᑲᔪᖅᑎᐅᖏᓪᓗᓂ. ᑕᐃᒪᐃᒃᑲᓗᐊᖅᑎᓪᓗᒍ, ᑕᐃᒪᓕ ᐱᖁᔭᖅᑎᒍ ᐃᑲᔪᖅᑎ ᐱᓕᕆᖁᔭᐅᓐᓂᖅᐸᑦ 

ᐊᑐᓕᖁᔨᔾᔪᑎᓕᐅᖁᔭᐅᓗᓂ ᑐᙵᕕᒋᓗᒋᑦ ᓱᓕᔪᑦ ᓄᐊᑕᐅᓯᒪᔪᑦ ᐊᒻᒪᓗ ᐅᖃᐅᔾᔨᒋᐊᕐᓗᓂ ᑐᕌᖓᔪᓂᒃ 

ᒪᓕᒐᖅᑎᒍ ᐋᖅᑭᒍᑕᐅᔪᓂᑦ ᑕᒪᒃᑯᓄᖓ ᐊᑐᓕᖁᔨᔾᔪᑎᓄᑦ, ᐱᖁᔭᖅᑎᒍ ᐅᖃᐅᔾᔨᒋᐊᕐᓂᖅ 

ᐱᔭᐅᑎᑕᐅᓕᕋᔭᖅᐳᖅ. 

 

ᐅᔾᔨᖅᑐᑦᑎᐋᕆᐊᖃᒃᑐᑎᑦ ᕿᒥᕐᕈᓗᒋᓪᓗ ᐱᓯᒪᔭᑎᑦ ᑎᑎᖃᐃᑦ ᑐᑭᓯᑦᑎᐋᖁᓪᓗᑎᑦ ᖃᓄᓚᕆᒃ 

ᐱᓕᕆᑎᑕᐅᓇᓱᐋᓕᕐᒪᖔᖅᐱᑦ ᐊᒻᒪᓗ ᑐᑭᓯᓇᓲᑎᒋᓗᒍ ᐃᓱᒪᐃᑦ ᐱᓕᕆᑎᑕᐅᓇᓱᐋᓕᖏᒃᑲᓗᐋᕐᒪᖔᖅᐱᑦ 

ᐱᔭᐅᑎᑦᑎᓇᓱᐋᓕᕐᓗᑎᑦ ᒪᓕᒐᖅᑎᒍ ᐅᖃᐅᔾᔨᒋᐋᕈᑎᓂᒃ, ᐃᒪᓐᓇᐅᒐᔭᖅᐸᑕᓘᓐᓂᑦ ᐋᖅᑭᒃᓯᒪᓗᑎᒃ 

ᐊᑐᓕᖁᔨᔾᔪᑎᓕᐊᖑᓯᒪᓗᑎᒃ ᐅᕝᕙᓘᓐᓃᑦ ᐱᔭᕇᒃᓯᔾᔪᑕᐅᓗᑎᒃ ᑕᐃᒃᑯᓂᖓᓪᓗᐋᖅ ᐱᓕᕆᓂᐅᔪᓂᒃ 

ᓯᖁᒥᑦᑎᓗᑎᒃ ᒪᓕᒐᖅᑎᒍ ᒪᓕᒃᑕᐅᔭᕆᐊᓕᖕᓂᑦ. ᑕᐃᒪᓕ ᐱᓕᕆᓇᓱᐋᕐᓂᐊᕈᕕᑦ ᓱᓕᔪᓂᒃ 

ᕿᒥᕐᕈᑐᐃᓐᓇᕐᓂᐋᕐᕈᕕᑦ ᑕᒪᒃᑯᓂᖓᑐᐊᖅ, ᐊᒻᒪᓗ ᐊᓯᕈᒃᑕᐅᔪᓐᓇᕐᓗᑎᒃ ᐅᖃᕐᕕᐅᔪᓐᓇᕐᓂᕐᒧᑦ 

ᑕᐅᓇᓃᑦᑐᓂ ᐅᖃᐅᓯᑲᒃᑐᓂᒃ ᐱᖃᒃᑎᐅᖏᓐᓂᕋᕐᓂᕐᒥᑦ, ᑐᑭᓯᓇᑦᑎᐋᕆᐊᖃᒃᑐᑎᑦ ᑕᐃᒃᑯᓄᖓ 

ᐃᖃᓇᐃᔭᖅᑎᑦᑎᔪᓄᑦ ᐃᓕᖕᓂᑦ ᐱᓕᕆᖏᓐᓂᕋᕐᓗᑎᒃ ᐱᖁᔭᖅᑎᒍ ᐃᑲᔪᖅᑎᐅᓂᕐᒥᑦ ᐊᒻᒪᓗ ᒪᓕᒐᖅᑎᒍ 

ᐅᖃᐅᔾᔨᒋᐋᖏᓂᕋᕐᓗᑎᑦ. ᖃᓄᐃᑦᑐᑐᐃᓐᓇᕐᓂ ᑎᑎᖃᐃᓯᐊᓂ ᐱᓯᒪᑐᐃᓐᓇᕆᐊᖃᒃᑕᕐᓂᑦ, 

ᑐᑭᓯᓇᑦᑎᐋᖅᑎᑦᑕᕆᐊᖃᒃᑕᑎᑦ ᐱᓕᕆᖏᓐᓇᕕᑦ ᒪᓕᒐᖅᑎᒍ ᐅᖃᐅᔾᔨᒋᐋᖅᑎᐅᓂᕐᒥᑦ ᐅᕝᕙᓘᓐᓃᑦ 

ᐱᔭᐅᑎᑦᑎᖏᓐᓇᕕᑦ ᒪᓕᒐᖅᑎᒍ ᐅᖃᐅᔨᒋᐊᕈᑎᓂᒃ ᐱᓕᕆᐊᖑᔪᓂᒃ ᐊᑑᑎᓕᖕᓂᑦ ᐃᕝᕕᑦ ᓱᓕᔪᓕᕆᔪᓂᑦ 

ᖃᐅᔨᓇᓱᐊᖅᓯᓪᓗᑎᑦ. 

 

ᖃᓅᒐᔭᖅᐸᓖ ᑕᐃᒪ ᖃᐅᔨᓇᓱᐊᖅᑎ ᐱᓕᕆᔨᐅᖏᓐᓂᕋᒃᐸᑦ ᐊᖑᑎᒧᑦ ᐅᕝᕙᓘᓐᓃᑦ ᐊᕐᓇᒧᑦ 

ᐱᓕᕆᔾᔪᑎᔭᒥᓅᑦ ᑖᓐᓇ ᐊᖑᑦ ᐅᕝᕙᓘᓐᓃᑦ ᐊᕐᓇᖅ ᒪᓕᒐᖅᑎᒍ ᐅᖃᐅᔾᔨᒋᐊᖅᑎᐅᖏᓐᓂᕋᕐᓗᓃ 

ᐅᕝᕙᓘᓐᓃᑦ ᐱᔭᐅᑎᑦᑎᓲᖑᖏᓂᕋᕐᓗᓂ ᒪᓕᒐᖅᑎᒍ ᐱᔨᑦᓯᕈᑎᓃᒃ? 

ᐃᖃᒃᑐᐃᕖᑦ ᐃᓱᒪᒃᓴᖅᓯᐅᕈᑎᖃᕐᓂᐋᕐᒪᑦ ᐱᓕᕆᓂᕆᔭᐅᔪᓂᑦ ᐱᓕᕆᖃᑎᒋᒃᑐᓄᑦ 

ᐃᓱᒪᓕᐅᕈᑕᐅᓂᐋᕐᓗᑎᒃ ᐃᒫᖑᖕᒪᖔᑕᓘᓐᓂᑦ ᐱᓕᕆᓗᑎᒃ ᐱᓕᕆᓂᕐᒥ ᐱᖁᔭᓂ. ᐃᒪᓐᓇᐅᑐᐄᓐᓇᖅᐸᑦ 

ᐱᖃᕋᓱᐋᖏᓪᓗᓂ ᑖᐃᓐᓇ ᖃᐅᔨᓇᓱᐊᖅᑎ ᒪᓕᒐᖅᑎᒍ ᐅᖃᐅᔾᔨᒋᐋᕆᐊᑐᖏᓪᓗᓂ ᐅᕝᕙᓘᓐᓃᑦ 



ᐱᖁᔭᓕᕆᔨᒃᑯᑦ ᑲᑐᔾᔨᖃᑎᒋᖏᑦ ᓄᓇᕘᒥ 

ᐱᓕᕆᓂᖅ ᐱᖁᔭᓂ – ᐱᓕᕆᔨᐅᔪᖅ ᖃᐅᔨᓇᓱᐊᖅᑎᐅᓗᓂ 

ᔫᓂ 2020 

 

ᐱᓕᕆᖏᓪᓗᓂ ᐱᖁᔭᕐᓂᑦ ᓈᒻᒪᖏᒻᒪᑦ. ᑕᐃᓯᔾᔪᓯᖃᕐᓂᖅ ᒪᓕᒐᖅᑎᒍ ᐱᔨᑦᓯᕈᑎᓂᒃ ᐊᓯᖏᑎᒍ 

ᐊᑎᖃᒃᑎᑦᑎᓗᑎᒃ ᓲᕐᓗ ᒪᑯᓂᖓ “ᐅᖃᐅᔾᔪᐃᔨ” ᐅᕝᕙᓘᓐᓃᑦ “ᖃᐅᓯᓇᓱᐋᕐᓂᒃᑯᑦ” ᐱᔨᔅᓯᕈᑎᓂᒃ 

ᓴᐳᔾᔨᔾᔮᖏᒻᒪᑕ ᑭᓇᑐᐃᓐᓇᕐᒥᑦ ᑕᐃᒃᑯᓂᖓ, ᐱᓇᓱᐋᓚᕆᒡᓗᑎᒃ, ᒪᓕᒐᖅᑎᒍ ᐅᖃᐅᔾᔨᒋᐊᖅᑎᐅᓂᕐᒥᑦ. 

ᐅᔾᔨᖅᑐᑦᑎᐋᕆᐊᓕᑦ ᐃᒫᓐᓇᐅᓚᕆᖁᓪᓗᒋᑦ ᖃᐅᔨᓇᓱᐋᖅᑎᐅᑉ ᐱᓕᕆᓂᖓ ᐱᖃᓯᐅᔾᔨᓕᖏᒃᑲᓗᐊᕐᒪᖔᑦ 

ᒪᓕᒐᖅᑎᒎᖓᔪᓂᒃ, ᖃᐅᔨᓇᓱᐋᖅᑎ ᐃᓚᒋᔭᐅᒃᐸᑦ ᑭᓯᐊᓂ ᐱᖁᔭᓕᕆᔨᒃᑯᑦ ᑲᑐᔾᔨᖃᑎᒋᓂᑦ. 

 

ᓇᑭᓪᓕ ᓇᓂᓯᔪᓐᓇᖅᐳᖔ ᑐᓴᐅᒪᔾᔪᑎᒃᓴᒃᑲᓐᓂᕐᓃᑦ ᑕᒪᒃᑯᓂᖓ ᒪᓕᒐᕐᓂᑦ ᐊᒻᒪᓗ 

ᐱᔪᓐᓇᓂᖃᒃᑎᑕᐅᓇᑎᒃ ᐱᓕᕆᔪᓃᑦ? 

ᑕᑯᒋᐋᓚᐅᕈᒃ ᐱᖁᔭᓕᕆᔨᒃᑯᑦ ᑲᑐᔾᔨᖃᑎᒋᒃᑯᑦ ᐃᑭᐊᕿᕕᖓ ᓇᓕᖃᒃᑖᖁᓪᓗᑎᒃ ᒪᓕᒐᕐᓂᑦ 

ᐃᓚᒋᔭᐅᓗᑎᒃ ᑐᓴᐅᒪᔾᔪᑎᒃᓴᐃᑦ ᒪᑯᓂᖓ ᐱᔪᓐᓇᕐᓂᖃᒃᑎᑕᐅᓇᑎᒃ ᐱᓕᕆᔪᑦ ᐱᖁᔭᓕᕆᓪᓗᑎᒃ. 

ᖃᐅᔨᓇᓱᐋᖅᑎᑦ ᑲᔪᖏᖅᓴᖅᑕᐅᕗᑦ ᐅᖃᖁᔭᐅᓪᓗᑎᒃ ᐱᖁᔭᓕᕆᔨᒃᑯᑦ ᑲᑐᔾᔨᖃᑎᒋᖏᓐᓄᑦ ᐅᕘᓇ 

administrator@lawsociety.nu.ca. 


